
Препораки за хоризонтална и вертикална координација и соработка 
меѓу клучните државни институции и други засегнати страни 
(граѓанското општество и деловниот сектор) 

 
Целите за одржлив развој (ЦОР) претставуваат поттик кон градење партнерства и заеднички 
активности на граѓанските организации (ГО), бизнис секторот и институциите. Нивната сплотеност 
во работењето е со цел постигнување промени кои позитивно ќе влијаат на развојот и заедниците. 
Агенда 2030 е глобална по природа и универзална според примената, затоа е применлива за сите 
земји, како за развиените така и за тие во развој, при што се земаат предвид различните 
национални состојби, капацитети и ниво на развој. На овој начин се осврнуваат на универзални 
грижи и предизвици, истовремено прифаќајќи дека секоја земја се соочува со различни потреби, 
приоритети и способност да одговори на предизвиците и барањата на Агендата 2030. Глобалните 
Цели за одржлив развој претставуваат сет од 17 цели, 169 специфични цели и 230 индикатори. 
 
Препораките за хоризонтална и вертикална координација и соработка меѓу клучните државни 
институции и други засегнати страни (граѓанското општество и деловниот сектор) се однесуваат на 
ЦОР 17: Зајакнување на средствата за имплементација и ревитализација на глобалното 
партнерство за одржлив развој. 
 
Проектот „Градење меѓу-секторски партнерства за одржлив развој“ финансиран од Европската 
Унија, спроведуван од Здружението „Конект“, „Агора“ – Центар за промовирање на граѓански 
вредности и Бугарската мрежа на Глобалниот договор на ООН, цели кон зајакнување на јавнo-
приватниот дијалог и активното учество на граѓанското општество и деловниот сектор во 
остварување на стратегиските ЦОР.  
 

Заклучоци и препораки 
Агендата за одржлив развој може да се спроведе само доколку истата е базирана на партнерство 
помеѓу властите, приватниот сектор и граѓаните. Во државите како Северна Македонија, кои 
поседуваат ограничени ресурси, транспарентното планирање и меѓународната помош се клучни. 
Имајќи го предвид ограничениот напредок на државата во остварувањето на целите, ги даваме 
следните препораки: 

1. Потребна е посуштинска едукација за ЦОР како во општата јавност така и во самите 
институции на системот 

Анализата на статусот на ЦОР покажа дека постои незадоволително ниво на свест како кај 
недржавните чинители така и во самите институции на системот за важноста на ЦОР, што се 
отсликува и во малото чувство на сопственост. Затоа, потребна е континуирана информативна 
кампања за значењето на ЦОР во генералната јавност, која агендата ќе им ја доближи на граѓаните. 
Кампањата треба да се насочи на мобилизација на поддршка преку практични примери за тоа 

целите се поврзани со најголемите грижи на граѓаните (вработување, стандард, животна средина, 
добро владеење) и модели на соработка меѓу компаниите, граѓанскиот сектор и поддршката од 
институциите пристапувањето во земјата. Промовирањето на ЦОР во контекст на пристапувањето 
кон ЕУ ќе произведе дополнителна синергија поради општествениот консензус и високата 
поддршка за пристапувањето кон ЕУ. Искуството покажува дека мобилизацијата на граѓанска 
поддршка прави притисок на властите и резултира кон потранспарентно водење на процесите. 
Голема поддршка во овој дел можат да дадат иновативни иницијативи предводени од граѓанскиот 
сектор. Освен на општата јавност, кампањата треба да се насочи и кон засегнатите државни 
институции. При тоа, треба да се има предвид целта 17.9 (Enhance international support for 
implementing effective and targeted capacity-building in developing countries) и водството во делот на 
градењето институционални капацитети да го преземат меѓународните институции и 
билатералните донатори. Промоцијата на и едукацијата за ЦОР треба да оди рака под рака со 
информирањето за Единствената национална развојна рамка. 

2. Потребна е развојна политика спроведувана од кохерентна институционална структура во 
која ЦОР се локализирани во нашиот контекст 

Согласно целите 17.13, 17.14 и 17.15, потребна е јасна координација на политиките кои 
придонесуваат кон остварувањето на ЦОР, која треба да обезбеди кохеретност на различните 
политики и институциите вклучени во нивно спроведување.  

Предлози:  

• Спроведување на анализа на статусот на спроведување на ЦОР, со цел реално да се утврди 
состојбата со јазот на постојните политики и јасно да се идентификуваат приоритетните 
области каде што е потребен дополнителен напредок и интервенција. 

• Креирање на кровен национален развоен документ, како системско решение, кој ги 
инкорпорира и локализира ЦОР и развојните цели на ЕУ третирајќи ги интегрално. 

• Инкорпорирање на ЦОР во националните секторски рамки и политики, и нивно спуштање 
на локално и регионално ниво; 

• Воспоставување на јасна структура на работни групи која ќе располага со ефективни 
механизми за управување каде лидерството (ЗПВРМЕП и НСОР) е клучна алка; 

• Вклучување на бизнис заедницата и граѓанскиот сектор во креирањето на националните 
политики за одржлив развој и постигнување на ЦОР; 

• Креирање процес за кохерентна развојна политика кој содржи јасна визија за улогата и на 
сите меѓународни и билатерални развојни агенции кои работат во државата. 

3. Потребно е воспоставување на кохерентен систем за следење на спроведувањето на 
развојните цели  

Исполнувањето на ЦОР подразбира спроведување на обврските произлезени од договорите на ОН 
и другите регионални документи, но истовремено и приближување кон  ЕУ преку следење на 
реформите кои се важни за интеграцијата, со ставање во функција на воспоставената меѓу-

Проектот го спроведуваат: 

                                                                     
                                    ул. „Владимир Полежиновски“ бр.19-1/6, 1000 Скопје 

                           тел: +389 (0)2 3224 198/ konekt@konekt.org.mk/ www.konekt.org.mk 

                



 

 

Градење меѓу - секторски партнерства за 
одржлив развој 

 

Проектот е финансиран од Европската Унија 
 

 

     

 
секторска соработка и формирање на меѓу-институционални работни групи за спроведување на 
ЦОР.  

• Од исклучителна важност е воспоставување на кохерентен систем за следење на 
спроведувањето на развојните цели.  

Согласно целите 17.18 и 17.19, се нагласува потребата од поддршка за градење на капацитетите со 
цел зголемување на достапноста од висококвалитетни, навремени и веродостојни податоци на 
национално ниво, врз основа на што ќе се надградуваат и постоечките иницијативи и модели за 
следење и мерења на напредокот. Владините институции се чувари на официјалната статистика, и 
потребни се усогласени методологиите и индикатори за следење на ЦОР.  

• Присутните меѓународни организации, владите и практичарите ширум светот ги дизајнираат 
своите развојни програми и планови за Агендата за 2030 година, согласно добиените 
податоци од националните институции. За таа цел, неопходно е подигање на свеста и 
создавање на сопственост кон ЦОР, со вклучување на недржавните актери, како и нивна 
вклученост во прибирање, анализа на податоци, но и навремено следење и известување. 

Дополнително, и Државниот завод за статистика ќе воспостави нова рамка за следење на степенот 
на реализација на целите на одржливиот развој, дефинирани со Агендата 2030 на ОН, со што може 
да се надмине јазот во интегрирани податоци односно координацијата и соработката да 
резултираат со модел за следење на националниот перформанс наспроти развојната агенда. 

Согласно целите 17.16 и 17.17, пак, потребно е Поттикнување и промовирање на ефективни 
партнерства од јавното, приватното и граѓанското општество, изградувајќи ги искуствата и 
ресурсите за стратегии за партнерства. Исто така неопходно е и зајакнување на партнерства со 
повеќе чинители кои мобилизираат и споделуваат знаење, експертиза, технологија и финансиски 
ресурси, за поддршка на постигнувањето на целите за одржлив развој.  

• Оттука, Делегацијата на ЕУ, Агенциите на ОН како и билатералните развојни агенции кои се 
присутни во земјата треба да послужат како олеснувачи во процесот и повеќе да се 
залагаат за соодветно промовирање, локализирање и применување на ЦОР во рамки на 
нивните развојни програми и проекти кои ги поддржуваат; 

• Истовремено, државата треба да ги препознае компаниите и граѓанските организации 
како партнери во постигнувањето на ЦОР и да иницира, поддржува и да се вклучува во 
меѓу-секторски партнерства и програми коишто се во насока на постигнување на одржлив 
развој 

